
Tin hopi cos di siña ora bo bira mayor. Bo ta 
descubri cosnan nobo di bo mes, di bo pare-
ha, di bida pero mas tanto tocante di bo yiu. 
Cu bo tin pregunta tocante esakinan, ta 
masha normal. Mayoria biaha bo por haci 
tur sorto di pregunta na otro mayor, famia, 
amigo y naturalmente na consultorio tambe.
Pero, tin biaha bo tin mester di algo mas cu 
djis contesta. Esaki por tin di haber cu bo 
circumstancianan di bida  pero tambe por 
tin di haci cu loke bo a pas’aden durante di 
bo hubentud. E ora ey, ta un alivio pa haya 
un tiki mas yudansa. P’esaki a desaroya 
Mayor Solido: un oportunidad pa intensifica 
y sostene bo den bo rol como tata of mama.
Investigacion haci bou di mayornan cu a 
participa caba ta mustra cu e ta funciona 
realmente.

Loke otro mayor ta bisa di Mayor Solido…

✤"Tur cos tawata bruha den mi cabes. Mi no tawata sa kico 
pa haci. E combersacionnan cu e verpleegster a yuda mi 
haya claridad"

✤"Mayor Solido tawata algo manera e wielnan chikito di 
sosten di un bicicleta. Awor mi no tin mester 

di nan mas"

✤"E combersacionnan tawata mas tanto 
pa mi desahoga mi mes, papia, analisa 
mi problemanan, busca pa sa kico ta 

molestia mi realmente y yuda mi busca 
solucion"

✤"Un danki di curason, pa e sosten extra y pa yuda mi p’a-
sina mi por a tuma e  pasonan necesario. Ta trata bo 
obhetivamente.Ta bon pa tende cu nan ta wak progreso cu 
bo mes no ta wak claramente "

✤“Mare mi mama a haya esaki tempo cu ami tawata chiki-
to”

Apreciabel mayor, masha pabien 
cu nacemento di bo(so) yiu!

Bo tin pregunta? Tuma contacto cu bo consultorio of bishita 
www.stevigouderschap.nl  pa informacion adicional.

http://www.stevigouderschap.nl
http://www.stevigouderschap.nl


Kico ta Mayor Solido? 
Mayor Solido su punto di salida ta, un mayor su propio habilidad y 

necesidadnan. Ta traha segun indicacion di un mayor.
Esun cu participa na Mayor Solido lo haya un total di seis bishita na 

cas di un enfermera specialisa di Wit Gele Kruis. E ta bin bo cas pa 
scucha bo, pa papia cu bo y yuda bo pensa solucion.

Durante e bishita di mas o menos un ora y mey e enfermera tin tur 
atencion pa bo. Abo mes ta determina di kico ta bay papia durante 

e bishita. Al fin al cabo ta trata di bo necesidadnan.

Kico por trata durante un bishita na 

cas?
Por lo general e combersacionnan ta bay di:

✦ preguntanan cu tin di haber cu bo yiu (su desaroyo, con pa 
stimul'e, su educacion, etc.);

✦ con pa compronde bo yiu (reconoce señalnan, con pa papia cu 
bo yiu, etapanan di desaroyo);

✦ con ta experiencia paternidad y ki influencia esaki tin riba rela-
cionnan di pareha, amigo, famia y trabou.

✦ con bo mesun educacion tawata;
✦ cua forma di educacion ta adecuado pa bo y bo yiu;

✦ informacion di otro instancianan cu tambe lo por ta un sosten 
pa bo.

Loke bo trata cu e enfermera ta keda entre boso dos.
Si ta necesario pa comparti informacion por ehempel cu consultorio, 

e enfermera lo palabra esaki cu bo prome.

Con mi por inscribi?
Cada mayor ta haya un cuestionario pa yena. Si bo yena e cuestion-

ario aki y entreg'e bek na consultorio, nan ta repasa bo contestanan 
y ta wak si bo ta bin na remarca pa bishita extra na bo cas.

Si ta asina, e enfermera lo bel bo pa ofrece e servicio. Cu ne bo ta 
palabra si bo kier participa na Mayor Solido.

Si bo no haya yamada y bo ta interesa den bishita extra na cas, bo 

por pidi  pa esaki durante di consulta.

Pakico e preguntanan aki?
Kisas lo bo haya algun di e preguntanan hopi personal y hasta desa-

gradabel. P'esey ta sigui algun ehempel pa splica dicon ta haci nan.

❖ Lo bo por ta un bon mayor aunke cu a faltabo na mucha, pero, 

hopi biaha un hende su pasado ta strob'e y ta hacie insigur. 
P'esey tin algun pregunta tocante di bo hubentud.

❖ Tin biaha e grupo di hende cu lo por duna bo sosten (famia, 
amigo, bisiña) ta chikito, locual por haci e trabou di lanta un yiu 

pisa. 
P'esey tin e preguntanan di hendenan den bo cercania.

❖ Tin biaha mayornan por ta bou di hopi presion. Por ehempel 
door cu e baby a nace cu problema (nace prematuro, handicap, 

malesa), of door di probleman personal. Den e situacionnan di 
tension aki , cuido di un baby por bira mas pisa. Ayudo extra 

den  situacionnan asina ta mas cu bonbini. 
P'esey tin pregunta pa haya sa si bo tin stress. 

 

E ta obligatorio?
Participacion na Mayor Solido no ta obligatorio. Abo ta dicidi si bo kier 

participa. Pero si bo bisa si, bo ta comprometi pa cumpli cu e palabracionnan haci.

Cuanto e ta costa?
E servicio ta gratis. 

Kico ta sosode cu e cuestionario yena?
Ta uza e cuestionario pa wak si bo ta bin na remarca pa ayudo extra. Si bo bin na 

remarca pa ayudo ta warda e lista durante e periodo di e servicio. Si bo no tin mester 
di ayudo extra, ta distrui e cuestionario. E contestanan no ta bay den file di bo yiu na 

consultorio.

Danki di antemano pa yena e cuestionario.


